
AZPIEGITURAK. GI-627 bidean zintzilik geratu ziren hiru piezak lotzea falta da 

Zubia aurreikusitako epean konpontzekotan da Aldundia 
Joan den asteazkenean Gasteiz-Eibar errepideko 
Larreategiko zubibidearen laugarren zutabean 
zintzilik geratu ziren hiru piezek GI-627 bidean 
eragin dituzten arazoak konpontzeko lanak Gi
puzkoako Diputazioko Garraio eta Errepide De
partamentuak aurreikusi moduan ari dira buru
tzen, bertako iturriek atzo jakinarazi zutenez. Ara
zoa sortu berritan konponketak amaitzeko aipatu 

zuten zortzi eguneko epea beharko dela diote Di
putaziotik. Soraluze eta Maltzaga arteko GI-627 
errepide zatiaren gainean erortzeko arriskuan ze
goen zubi puska sendotzeko kable berriak j arri di
tuzte eraikuntzaren egitura barrenetan. Bere leku
tik atera eta zintzilik geratu ziren hiru piezak gara
biari lotzea da gelditzen den lana. Hiruzpalau 
egun beharko omen dituzte horretarako. 

ISTRIPUAK. Istripuek auto ilarak eragin dituzte 

Emakume bat hil eta hainbat 
lagun zauritu dira 
Euskal Herriko errepideetan 
Erredakzioa I DONOSTIA 

Neguko Ibilgarritasun Plana 
bertan behera uztea erabaki 
zuen atzo Eusko Jaurlaritzako 
Herrizaingo Sailak. Plan hori 
oraindik indarrean zela, emaku
me bat zendu zen herenegun 
Ezkio-Itsason (Gipuzkoa) eta 
hainbat lagun zauritu dira aste
buruan zehar. 

Ezbehar larriena, esan beza
la, Ezkio-Itsason gertatutakoa 
izan zen. M.S.O.O. 34 urteko 
emakume ordiziarra hil zen, 
atuoaren kontrola galdu eta pe
trila jota. Emakumea autoan 
harrapatuta gelditu zen; suhil
tzaileek atera zutenerako, gor
putz zegoen. 

Herenegun lau lagun gehiago 
ere zauritu ziren. Azkoitian 18 
eta 20 urteko bi gaztek zauri la
rriak pairatu zituzten, biribilgu
ne batean bi autok aurrez aurre 
elkar jo zutenean. Bi gazteak 
Donostiako Ospitalera eraman 
zituzten. 

Bizkaian beste bi lagun larri 
zauritu ziren, herenegun, Eran
dion eta Galdakaon gertatutako 
bi istriputan. Erandion 22 urte
ko gazte bat zauritu zen, motor 
batek eta auto batek elkar jota; 
Galdakaon 20 urteko gazte ba
tek izan zituen zauri larriak, ka
mioi baten kontra jo eta autotik 
airean atera ondoren. 

Atzo, berriz, 64 urteko ema
kume batek zauri garrantzi
tsuak izan zituen, Andoainen 
(Gipuzkoa) , N-l errepidean, 
gertatutako istripu baten eragi
nez. Auto batek atzetik jo zuen 
bestea, eta emakumea Donos
tiako Ospitalera eraman behar 
izan zuten. Ezbeharra arratsal
deko 15:20an gertatu zen, eta 
16:45 jo zuten arte auto ilarak 
izan ziren. 

Orion (Gipuzkoa) ere auto ila
ra luzeak izan ziren atzo, kamioi 
batek eta autobus batek elkar jo 
ondoren. Istripua 11:20an ger
tatu zen eta 13:00ak inguru arte 
ilarak izan ziren. 

HILKETA IRUNEN. Guardia Zibilak atxilotu du 

Dantzalekuko 
atezainaren ustezko 
hiltzailea Asturiasen 
atxilotu dute 

Agentziak I DONOSTIA 

Guardia Zibilak Silas Antonio 
Fonsecaren ustezko hiltzailea 
atxilotu zuen, atzo, Asturiasko 
Infiesto herrian (Espainia). Hil
keta ostegun goizean gertatu 
zen, Irunen, eta Ertzaintzak 
egun horretan bertan identifika
tu zuen ustezko hiltzailea. Or
dutik haren bila ibili dira, atzo 
Guardia Zibilak hura atxilotzea 
lortu zuen arte. 

35 urteko A.B.C. irundarra 
da, eta aurretik ere Martutene
ko espetxean egon zen, Lanki-

de Aurrezkiak Irunen duen bu
lego batean lapurretan egitea
gatik. 

Ertzaintzak hilketaren leku
koek emandako deskribapenari 
esker lortu zuen ustezko hiltzai
lea identifikatzea, eta berehala 
zabaldu zuten hura atzeman eta 
atxilotzeko agindua. 

Hilketa ostegun goizeko 
06:30ean gertatu zen, Silas An
tonio bere lanetik ateratzean. 
Jennifer dantzalekuan atezain 
gisa egiten zuen lan, oso ezagu
na zen herrian, eta lekukoek 
diotenez, lanean ari zela tira
bira txiki bat izan zuen bere hil
tzailearekin. Ondoren, gosal
tzetik irten zenean, egin zioten 
tiro bihotzean, eskopeta bate
kin. Ertzaintzak larunbatean 
aurkitu zuen eskopeta, Amute 
errekaren bazterrean. 

UNIBERTSITATE LEGEA. Otsailerako iragarri arren, Iztuetak «behar duen denbora» hartuko duela dio 
~ Alkizako 
~} Udala Unibertsitaterako lege propioa 

«kontsulta fasean» dela 
azaldu du Iztueta sailburuak 
Agentziak I GASTEIZ 

Anjeles Iztueta Eusko Jaurlari
tzako Hezkuntza sailburuak dio 
«behar duen denbora» hartuko 
duela Unibertsitaterako Euskal 

Legea egiteko, ez baititu egin 
nahi Espainiako Gobernuak Ka
litate Legearekin egindako 
«akats berak». Hala, lege egi
tasmoa «kontsulta fasean» da
goela adierazi zuen atzo, Hez-

kuntza, Unibertsitate eta Iker
kuntzarako sailburuak. 

PPko legebiltzarkide Inaki 
Ortegak egindako galderari Iz
tuetak emandako idatzizko 
erantzunak jasotzen du hori, in
formazio agentziek atzo zabal
dutakoaren arabera. PPk Uni
bertsitaterako Euskal Legearen 
egitasmoa nola dagoen galdetu 
zion Iztueta sailburuari, eta zer
gatik ez duten oraindik aurkez-

tu. Izan ere, 2001eko abenduan 
onartu zuten Unibertsitate Le
gea Madrilen (LOU), Jaurlaritza 
2002ko martxoan hasi zen lege 
propioa lantzen eta, abenduan, 
Iztuetak iragarri zuen otsailean 
aurkeztuko ziola lege egitas
moa Legebiltzarrari. 

Unibertsitate munduko era
gileekin jada akordioa lortu 
duela dio Iztuetak, eta orain al
derdiekin harremanetan direla. 

IRAGARKIA 
Udal Planeamenduko Arau Subsidiarioen 

1 zkia. duen Aldaketa puntualaren espedien
teari dagokionez, eta irizpideak, helburuak 
eta irtenbide orokorrak finkatzeko akordioan, 
jendeari erakusteko tramitepean zegoen do
kumentuan bilduta ez zeuden edukiak sartu 
direla kontuan hartuz, aipatu gaiak berriro 
ere jendeaurrean egoteko tramitepean jarri 
dira, hogeita hamar lanegun etako epean, 
iragarki hau Gipuzkoako Aldizkari Ofizialean 
argitaratzen den biharamunetik zenbatzen 
hasita, interesatuek aztertu ahal izan ditzaten 
eta kasua balitz iradokizunak edo beste alter
natibak adierazteko. 

Alkizan, 2003ko urtarrilaren Ban 

ALKATEAK. 


